
NESTI komersial sistem simpénan tenaga

PETALING JAYA: Program Ini-
siatif Teknologi Penyimpanan
Tenaga NanoMalaysia (NESTI)
akan dilaksanakan bermula ta-
hun hadapan sebagai platform
perintis nasional dalam usaha
membangun dan mengkomer-
sialkan sistem penyimpanan
tenaga untuk mobiliti elektrik,
kegunaan di dalam sektor do-
mestik dan industri serta penye-
lesaian mudah alih.

Menteri Sains, Teknologi dan
Inovasi (MOSTI), Datuk Seri Dr.
Adham Baba berkata, peruntu-
kan pembangunan khusus se-
banyak RM2 juta pertama bakal
diberi untuk program NESTI

yang akan diusahakan dalam
tempoh dua tahun.

Ujarnya, NanoMalaysia me-
rupakan agensi pelaksana dan
pemantau yang dilantik bagi
Dana Penyelidikan Strategik
untuk program Enabling Mo-
bility Electrification for Green
Economy (EMERGE) untuk me-
lengkapkan ekosistem teknologi
tenaga boleh diperbaharui dan
penyimpanan tenaga dengan
penyertaan daripada industri,
komuniti penyelidik dan peng-
guna akhir. >

“Program ini dijangka dapat
menarik cadangan untuk menga-
tasi isu strategik nasional terma-

suk berkenaan teknologi tenaga
lestari, mengembangkan ranta-
ian nilai dan penciptaan perkhid-
matan atau produk baharu dalam
ekosistem teknologi yang mesra
alam sekitar dan pengurangan
penggunaan bahan api.

“MOSTI ini merupakan lang-
kah yang wajar dan tepat pada
masanya untuk menyelaras-
kan keperluan industri dan se-
terusnya meningkatkan kadar
pengkomersialan dengan lebih
pesat,” katanya pada maijlis
pelancaran Nesti dan Kereta
Lumba Elektrik Berkuasa Hidro-
gren (HyPER), di sini semalam.

Mengulas mengenai HyPER,

Adham menjelaskan, kereta lum-
ba elektrik berkuasa hydrogen itu
dijana oleh Sistem Penyimpanan
Tenaga Hidrogen dan Hibrid
(H2SS) yang merupakan gabun-
gan sistem penyimpanan tenaga
hibrid dengan bateri lithium ion
(Li-Ion) dan ultracapacitor be-
rasaskan graphene; serta susu-
nan sel bahan api dengan sistem
- penjanaan hidrogen.

Kata beliau, penggunaan pen-
janaan hidrogen di dalam sistem
H2SS membolehkan ketumpa-
tan kuasa yang lebih tinggi dan
pengecasan pantas berbanding
kenderaan berasaskan Li-lon
konvensional.

